
Saksutgreiing: 

Nordhordland utviklingsselskap v/ prosjekt Smaken av Nordhordland søkjer om støtte til prosjektet.  I 
søknaden er det gjort greie for mål og planar for prosjektet.  

Prosjektmål 

Overordna mål i prosjektet er næringsutvikling basert på dei blå/grøne ressursane i regionen:  

- Fleire produsentar og større mangfald av produkt til marknaden. 

- Auka kompetanse og nytenking for betre kvalitet og lønnsemd.  
 

Delmål 

1. Klyngeutvikling. Etablere livskraftige nettverk mellom produsentar, tilbydarar og salsledd. Leggje til rette 
for forretningsmessig samarbeid. 

2. Kunnskap. Auka kunnskap om matproduksjon, entreprenørskap, og Nordhordland sine mattradisjonar. 

3. Synleggjering. For å bidra til auka lønsemd vil vi gjennom ulike verkemiddel synleggjere og kople 
produsentane med andre aktørar i matverdikjeda slik at produkta når fram til kunden.                               

4. Utnytte synergieffektar. Gjennom samarbeid med andre regionale og lokale satsingar, prosjekt og 
aktørar. 

5. Organisering. Prosjektet skal organiserast slik at det er godt forankra hjå alle aktørane,  kommunane og 
politisk leiing i regionen.  

Forankring: 

Gjennom forprosjekt og nettverkssamlingar har vi om lag 50 aktørar som har vist entusiasme for prosjektet. 
Smaken av Nordhordland vart presentert for regionrådet 30, september og dei gjorde følgjande vedtak: 
Regionrådet synest «Smaken av Nordhordland» er eit spennande og viktig prosjekt som kan vera med å 
auka identiteten og omdømmet til regionen. Mat, kultur og opplevingar vil vera viktig i arbeidet med å løfta 
reiselivet i regionen, og høver saman med at ein no ynskjer å organisera dette saman med Bergen 

Reiselivslag og kysteventyret. Regionrådet set stor pris på at næringa er sterkt inne i matprosjektet. 
Regionrådet ønskjer ei større felles satsing på lokalmat i regionen, og stiller seg bak ein prosjektsøknad for 
«Smaken av Nordhordland». Prosjektet er også forankra i Interkommunal Nærings- og 
samfunnsutviklingsplan for Nordhordland. 

Prosjektorganisering 

Prosjekteigar og prosjektansvarleg er Nordhordland Utviklingsselskap IKS, i tett samarbeid med 
kommunane og Nordhordland Næringshage. 

Arbeidsgruppe: 

- Prosjektleiar: Hildegunn Opdal, Nordhordland Næringshage AS 

- Kate Bentzen, Nordhordland Næringshage AS 

- Kjartan Nyhammar, Landbrukssjef Lindås, Radøy, Austrheim og Fedje kommunar 

- Laila Bjørge, Landbrukssjef i Meland og Modalen 

- Prosjekteigar: Kari Evensen Natland, Nordhordland Utviklingsselskap IKS 

I  UDU  sak 93/2019 i møte 15.10.2019 fekk administrasjonen fullmakt til å å avgjera øvrige søknader 
innanfor denne budsjettposten som heiter tilskot til landbruksføremål. 

Vurdering: 

Føremålet med tilskotsmidlane har vore at dei skal vera til hjelp i samband med investeringar på bruk som 
mottek produksjonstilskot eller andre tiltak som fremjer landbruket i kommunen: Tekniske miljøtiltak, 
driftsbygningar, nydyrking, grøfting, skogsbilvegar og tiltak for å betra driftstilhøve.Nyskaping, 
kulturlandskapstiltak og fellesprosjekt for landbruket er andre.  

Smaken av Nordhordland er eit fellesprosjekt for heile regionen og  fleire  Melandsbønder er  deltakarar.  
Administrasjonen meiner at det er i tråd med retningslinene at det vert  gitt støtte til det vidare arbeidet i 
dette prosjektet. 

Konklusjon 

Rådmannen rår til at det blir løyvd til saman kr. 30 000 i tilskotsmidlar til prosjektet Smaken av 
Nordhordland. 

 

Vedtak 

Meland kommune løyver kr. 30 000 til prosjekt Smaken av Nordhordland v/prosjekteigar Nordhordland 
Utviklingsselskap IKS for 2019.  
 
Tilskotet vert dekka av budsjettpost 14700 603 3290. 
 
 

 
 
 
 
Med helsing 
 

 

Anny Bastesen  Laila Bjørge 
sektorsjef teknisk landbrukssjef 
 
Dokumentet er elektronisk godkjent og har difor ingen signatur. 

Mottakere:    
Nordhordland Utviklingsselskap Iks Kvassnesvegen 23 5906 FREKHAUG 

